Bethan Teify


Ymweld â’r byd 4

RWANDA 2

[Stori Davita – parhâd]

“Roedd ein teulu ni’n deulu eto yn Uganda achos roedd fy ngŵr yno.  Am aduniad!  Roedd Duw wedi bod mor dda!  Roedden ni wedi cael dihangfa wyrthiol!  Roeddwn i mor ddiolchgar i Dduw!

“Pan es i yn ôl i Rwanda fodd bynnag daeth teimladau eraill.  Yn y capel yn Kigali pwy welais i yno yn moli Duw ond rhai o’r milwyr roeddwn i wedi  eu gweld yn mynd heibio’n cario gwaywffyn pan oeddwn i’n cuddio yn y ffos!

“Roedd rhaid i mi ddweud rhywbeth wrthyn nhw.  Dwedodd un ohonyn nhw ei fod wedi cael ei orfodi i ymuno â’r fyddin a lladd neu gael ei ladd. Roeddwn i’n casáu’r dynion yma â chas pur ar y pryd, casineb doeddwn i ddim yn ei ddeall.

“Un diwrnod fodd bynnag clywais lais yn dweud wrtho i am weddïo am gariad.  Gwnes i hynny.  Gweddïais am allu i garu fy mrodyr a’m chwiorydd yng Nghrist.  Gofynnais i Dduw am faddeuant a gweddïais drostyn nhw. Dim ond bryd hynny y dechreuais i deimlo’n hapus eto.

“Cyn bo hir roedden ni’n frodyr a chwiorydd eto, yn gweddïo ac yn bwyta gyda’n gilydd wrth i ni ymweld â chartrefi’n gilydd. Roedd Duw wedi gwneud gwyrth arall!”

Gweddïwn:

Arglwydd, diolch i ti am glywed stori Dativa a sut rwyt ti’n gallu ein helpu i faddau i’r bobl sy’n gas a hyd yn oed yn greulon i ni.  Yn ein byd llawn o ryfel helpa ni i gofio bod heddwch a hapusrwydd yn Iesu Grist.  Amen.

Seiliedig ar erthygl yn Compassion 2004 rhif 3, gyda chaniatâd 

Os hoffech wybod mwy am waith yr elusen Compassion ewch i www.compassionuk.org

